
JUDAS-EN MUSU PALTSUA 

Nairik Jesús-ek umiltasuna 
Zer zan guri erakutsi, 
Aberastasun aundiyenari 
Ziyon oso berak utzi; 
Pekatuaren mende geundela 
Denak oker ta itsusi, 
Karidadezko aunditasunez 
Zuben kate charra autsi. 

Bide luze ta nekosuetan 
Zan amoriyoz ibiltzen, 
Pekatuaren itsuskeriyak 
Zuzendu eta garbitzen; 
Orla zituen gaizkille denak 
Inguru berera biltzen, 
Eta sustrai char pekatuzkuak 
Oso igartu ta iltzen. 

Jesús-ek zuben lagunkida bat 
Berarenzako artua, 
Zeñetan zeukan Judas maltzurra 
Bestien gisa sartua; 
Onen biyotza nola zeguen 
Ar charrak jo ta galdua, 
Jauna izan zan diru guchiren 
Truke etsayai saldua. 



R E V I S T A  B A S C O N G A D A .  249 

Nola zan Judas maltzurkerizko 
Pekatu charrez kutsutu, 
Zitzayon bere biyotz ar duna 
Gogortu eta pisutu; 
Katearekin sendo lotuaz 
Zuzen etsaiyak ichutu, 
Zezan maisua lotsagarrizko 
Maitasun paltsoz musutu. 

JUAN IGNAZIO URANGA. 

GURE JESUS MAITEA-REN OÑETAN 

Jesus maitea, barka zaidazu 
Baldin badet kulparikan, 
Zure oñetan triste arki naiz 
Belauniko jarririkan, 
Ikusten zaitut iltzez josiya 
Zaudela guregatikan, 
Malkoz betiak dauzkat begiyak 
Sentirik, biyotzetikan; 
Barruna berriz zureganako 
Daukat chit limurturikan. 

FELIPE KASAL OTEGI. 


